
Debémoslle a Ramén Marifio e Xavier Varela a publicacion
deste volume, resultado das investigaciéns dun grupo de historiadores
e lingtistas, no que non s6 se expén con datos concretos e precisos
como se foi producindo o abandono do uso escrito e formal do galego
entre os séculos XV e XVI, asi como os cambios lingiifsticos que se
produciron nesa época, senén tamén cal era a realidade politica e
lingtifstica da lingua das comunidades vecifias: a portuguesa e a
asturiana.

Anselmo Lépez Carreira en “O reino de Galicia no remate da
Idade Media” analiza o marco politico, econémico e social do reino
de Galicia dende a primeira unién con Castela en 1230 ata a
revolucion irmandifia. Nesta andlise adquiren gran relevancia os

acontecementos relativos 4 guerra trastamarista e as s@as
consecuencias negativas para a nobreza condal galega.

Juan M. Carrasco presenta unha sintese dos trazos basicos do
portugués desde finais do século XIV ata comezos do XVII en “A
lingua portuguesa na fin da Idade Media”. Eses trazos serfan o
resultado dunha serie de mudanzas que configurardn un portugués
novo, diferenciado das formas galego-portuguesas. A rapida difusion
desas formas innovadoras terfa que ver coa rapida evolucion da lingua
portuguesa. Asf, a parte central de Portugal (o centro interior) parece
configurarse como un antigo centro innovador que estenderia algin
dos cambios caracteristicos do portugués ao sur do pais. De af que na
actualidade se sitten as soluciéns conservadoras no norte e as
innovadoras no sur. O autor analiza as daas hipoteses que hai acerca
da constitucion do portugués. Unha delas é a que ten que ver coa
influencia mozarabe. O portugués non seria unha evolucion
autbnoma a partir da lingua da antiga Gallaecia sené6n unha
conxuncién entre a variedade do galaico-portugués e outra variedade
igualmente autéctona, a variedade mozarabe meridional. Mais esta
hipotese non serfa viable porque se observa inadecuacion xeogréfica e

falta de coincidencia cos trazos da lingua portuguesa. Para o autor é
mais acertada a hipotese da influencia francesa, fenébmenos como a
asimilacion de disimilacion de ditongos e a substitucion de [B] por [V]
serfan atribuibles & poboacion de orixe francesa. Nesa constitucion do
portugués moderno tamén influiu no século XV a expansion da lingua
derivada da colonizacion da Madeira ao entrar o portugués en
contacto con moitas linguas exéticas que arrequentaron o seu léxico.

Xulio Viejo en “El asturiano en el transito de la Edad Media a la
Moderna (siglos XIV-XVII): entre el retroceso y la toma de conciencia
lingtifstica” exp6n como o avance da castelanizacion a partir do
século XIV propiciou a aparicién dunha conciencia lingtifstica
asturiana inexistente, parece, con anterioridade. En efecto, a comezos
da Idade Media non consta que houbese unha conciencia
metalingtiistica do asturiano como sucede nos séculos posteriores, pois
s6 se atopan algunhas referencias metalingiiisticas con alusions &
lingua nostra a mediados do século XII. A castelanizacién lingtifstica
dera un primeiro paso con Fernando IV (1295-1312), de maneira que
a aristocracia, o clero e o funcionariado asumiron progresivamente os
habitos cortesds, politicos e culturais castelds. Isto levou a un
incremento do uso do castelan na escritura, pero na documentacién
notarial non se produciu de forma abrupta. A imposicién do castelan
minguou notablemente o uso oral do asturiano e a partir do século XV
xurdiran os primeiros testemuiios explicitos dunha conciencia
lingtifstica propia. Carvallo e Marirreguera non reivindican
politicamente o asturiano fronte ao castelan, simplemente contemplan
a lingua como exponente simbolico tanto dunha conciencia histérica
como dunha realidade social. Por outra parte, o xurdimento tardio da
literatura en asturiano parece a consecuencia practica inmediata deste
proceso de autoafirmacién lingtistica. O novo asturiano que emerxe
no XVII caracterizase por acentuar os trazos idiosincraticos, pois
daquela xa si habfa unha vontade expresa de acentuar soluciéns
diferencialistas.

En “Galego-portugués e castelan na Galiza do século XV.
Retrincos significativos na documentaciéon xudicial da coleccion da
catedral de Lugo” Xavier Varela Barreiro e Ricardo Pichel Gotérrez
sinalan que a substitucion do galego polo castelan non se produce, no
ambito da xustiza, ata finais do século XV e comezos do XVI. No seu
estudo constatan como a xustiza rexia consolidou o seu modelo
lingtifstico en castelan, pois de sete sentenzas s6 unha esta en galego-
portugués; e para o ambito civil as cinco sentenzas estdn redactadas

en castelan. Contrastando estes datos cos da administracion
eclesiastica, os autores constatan que o proceso castelanizador
produciuse mais lentamente na xustiza eclesiastica que na civil, pois
unha das daas sentenzas esta en galego-portugués.

Ramon Marifio en “Cambios desde abaixo e cambios desde
arriba no galego do século XV” analiza dtias mudanzas lingtifsticas
operativas no século XV. A primeira é a desnasalizacion vocalica dos
resultados das terminaciéns latinas —ANES, -ANIS, -ENES, -ENES, -
INIS, -ONES, -ONOS, -UNES, -UNIS e -UNOS. A segunda é a das
variantes medievais do sufixo galego proveniente do latino —BILIS.
Dun total de 63 ocorrencias, 61 son de —vel. Pero entre 1451 e 1520
son formas minoritarias nos documentos. Por outra banda, a variante —
ble é minoritaria e tardia, pois este sufixo documéntase despois de
1450 e ligado & prosa notarial. Por outra parte, temos que a primeira
mudanza orixinase nas clases sociais baixas, mentres que a segunda é
introducida nos documentos pola elite gobernante.

En “A interpolacion pronominal no transito do galego medieval
ao galego moderno” Xosé Manuel Sanchez Rei, logo de facer unha
presentacion do fenémeno nos séculos XlIl e XIV, estuda como a
interpolacién pronominal continGa documentandose nos séculos XV-
XVI, ainda que cunha simplificaciéon de elementos que coincide a
grandes trazos coas condiciéns de proclise nos séculos XVI-XVIII nos
casos de intercalacion de formas entre o pronome e o verbo.

Lucia Doval Iglesias e Gonzalo Hermo Gonzalez en “A
castelanizacion da toponimia na documentaciéon instrumental galega
da Idade Media” fan unha aproximacién aos procesos de
castelanizacion da toponimia galega na documentacion notarial dos
séculos XllII, XIV, XV e XVI. Para iso estudan os rexistros documentais
de catro lemas toponimicos extraidos do corpus do TMILG: Ourense,
Outeiro, Souto e Soutelo. Da anélise dos datos concltien que as formas
galegas son as maioritarias fronte as castelanizantes, que son escasas
ou anecddticas. Non sera ata finais do século XV cando comece o
proceso de castelanizacion e con el a irrupcion das formas toponimcas
deturpadas.

